
༄༅། །སྤྲོས་མེད་དོན་གྱི་བླ་སྒྲུབ་བཞུགས་སོ༔

སྔོན་འགྲོ།
ཨ ཡེ་གྲོལ་རིག་པ་དོན་གྱི་སྐྱབས༔
རིག་རྩལ་སྙིང་རྗེའི་སེམས་བསྐྱེད་དོ༔
མ་རིག་གཟུང་འཛིན་བག་ཆགས་བགེགས།
རང་གྲོལ་ཀློང་དུ་མཚམས་བཅད་དོ༔
རྣམ་པར་དག་པའི་མཆོད་སྤྲིན་ཀུན༔
ཡེ་ཤེས་རོལ་པས་བྱིན་ཆེན་ཕོབས༔

དངོས་གཞི་ནི།
ཨ སྣང་སྲིད་གཞིར་བཞེངས་དཀྱིལ་འཁོར་འདིར༔
ངོ་བོ་རང་བཞིན་ཐུགས་རྗེ་ཡིས༔
འཁོར་འདས་ཡོངས་ལ་ཁྱབ་པར་གདལ༔
མ་དག་པ་ཡི་མིང་མེད་པས༔

དེ་ཕྱིར་ཨོ་ཌཱི་ཡ་ན་བདག །
བདེ་གཤེགས་སྙིང་པK་རང་བཞིན་ཅན༔
ཆ་ལུགས་ཇི་བཞིན་དེ་བཞིན་དུ༔
མ་བཅོས་ལྷུག་པའི་ཚུལ་དུ་བསྐྱེད༔

སྙིང་ཁར་རིགས་འདུས་རྡོ་རྗེ་སེམས༔

ཡེ་ཤེས་སེམས་དཔའི་ངོ་བོར་བཞུགས༔
ཏིང་འཛིན་སེམས་དཔའ་ཀུན་ཏུ་བཟང༌༔
མ་བསྐྱེད་ཡེ་རྫོགས་ཆེན་པོར་གསལ༔

སྤྱན་འདྲེན་ནི།
ཨ དོན་དམ་གཤེགས་བཞུགས་མི་མངའ་ཡང༌༔
སྣང་ཚུལ་ཙམ་དུ་སྤྱན་འདྲེན་ནོ༔
ཐ་དད་མེད་པར་བཞུགས་སུ་གསོལ།
རོ་མཉམ་ལྟ་བས་མཇལ་ཕྱག་འཚལ༔
ཀུན་བཟང་རྣམ་རོལ་མཆོད་པས་མཆོད༔
སྒྲིབ་གཉིས་དག་ཚངས་ཀློང་དུ་བཤགས༔
ཡང་དག་ཉིད་དུ་རྗེས་ཡི་རངས༔
དུས་མེད་དོན་དམ་ཆོས་འཁོར་བསྐུལ༔
རྒྱུན་མི་ཆད་པར་རྟག་བཞུགས་ནས༔
དམིགས་མེད་དགེ་ཚོགས་འགྲོ་ལ་བསྔོ༔

འཛབ་བཟླས།
ཨ སྙིང་དཀྱིལ་མཐིང་ཀ་ཁྱབ་ཆེན་དབུས༔
ཐིག་ལེ་སྟོང་སྒྲོན་དྭངས་མའི་དཀྱིལ༔
རིག་གདངས་ལུག་རྒྱུད་ཨ་རུ་གསལ༔
རང་བབས་དྲན་རིག་རྒྱུན་མི་ཆད༔
ཐམས་ཅད་སངས་རྒྱས་ཞིང་དུ་གྱུར༔

ཨ༔ ཨ༔ ཨ༔

རྡོར་བཟླས་བྱ།

རྗེས་སུ།
གཞི་སྣང་རྩལ་དང་རོལ་པ་རྣམས༔
གཞི་དབྱིངས་ཀ་དག་ཀློང་དུ་ཐིམ༔
དུས་གསུམ་དུས་མེད་དགེ་རྩ་ཀུན༔
འཁོར་གསུམ་ཡོངས་སུ་དག་པས་བསྔོ༔
ཁྱབ་བདག་ལྷུན་གྱིས་གྲུབ་པ་ཡིས༔
དེ་ཁོ་ན་ཉིད་བཀྲ་ཤིས་ཤོག །

བསྐུལ་བ་པོ་ཡི་ངོར་མི་བཟློག ཨོ་ཌཱི་ཡ་ནས་སུག་ལས་སོ།  །སྐྱབས་རྗེ་སྨྱོ་ཤུལ་མཁན་རིན་པོ་ཆེས་
མཛད་པའི་བདུད་རྩིའི་སྤྲིན་ཕུང་ཞེས་བྱ་བའི་བླ་མའི་རྣལ་འབྱོར་གྱི་འགྲེལ་པ་ལྟར་འདིར་ཡང་རྩ་བའི་  
ཚིག་ལ་གཏེར་ཚག་བཀོད་པའོ། །

